
15. រៀបចំ និងចូលរួមសកម្មភាពសង្គមសម្រាប់និស្សិត និងបុគ្គលិកអប់រំ

[bookmark: _GoBack]	សាកលវិទ្យាល័យបានបង្កើតផែនការសកម្មភាពប្រចាំឆ្នាំ ស្របតាមផែនការ យុទ្ធសាស្ត្ររបស់ខ្លួន និងដាក់ឲ្យអ្នកទទួលខុសត្រូវតាមផ្នែកនីមួយៗប្រតិបត្តិ​។ ដើម្បីពិនិត្យឡើងវិញលើលទ្ធផលនៃការ ប្រតិបត្តិសាកលវិទ្យាល័យបានកំណត់ ពេលវេលាច្បាស់លាស់ សម្រាប់ការពិនិត្យ​តាមដាន និងវាយតម្លៃប្រចាំឆ្នាំ ការ ពិនិត្យឡើងវិញពាក់កណ្តាលវគ្គ និងការពិនិត្យឡើងវិញចុងបញ្ចប់នៃផែនការ យុទ្ធសាស្រ្ត។ ការពិនិត្យឡើងវិញពាក់កណ្តាលវគ្គនៃផែនការយុទ្ធសាស្រ្ត ដើរ តួនាទីយ៉ាងសំខាន់ក្នុងការ កែសម្រួលសកម្មភាពចាំបាច់របស់ខ្លួនសម្រាប់ភាព ជោគជ័យនៅពាក់កណ្តាលវគ្គបន្ទាប់ និងពិនិត្យឡើង វិញចុងបញ្ចប់វគ្គនឹងត្រូវ ប្រព្រឹត្តទៅនៅចុងឆ្នាំ២០២៣ សម្រាប់ជាមួលដ្ឋានក្នុងការរៀបចំទស្សនវិស័យ និងផែនការយុទ្ធសាស្រ្ត នាដំណាក់កាលបន្តបន្ទាប់ទៀត។
	សាកលវិទ្យាល័យបានកំណត់សូចនាករចម្បងៗសម្រាប់ការពិនិត្យតាមដាន និងវាយតម្លៃ ការអនុវត្តផែនការសកម្មភាពរបស់ខ្លួនដូចខាងក្រោម៖
· អត្រាកំណើននៃភាពមានការងារធ្វើរបស់និស្សិតដែលបានបញ្ចប់ការសិក្សាពីមួយឆ្នាំទៅមួយឆ្នាំ
· ចំនួននិស្សិតដែលបានធ្វើការផ្លាស់ប្តូររវាងសាកលវិទ្យាល័យដៃគូ (និស្សិតចេញទៅបរទេស និងនិស្សិតបរទេសចូលរៀននៅ ស.ភ.ន.វ.ស)
· កំណើនចំនួនបុគ្គលិកអប់រំដែលបានធ្វើការផ្លាស់ប្តូររវាងសាកលវិទ្យាល័យ ដៃគូ 
· ចំនួនអនុស្សារណៈនៃការយោគយល់គ្នារវាងសាកលវិទ្យាល័យដៃគូ
· ចំនួនឯកសារបោះពុម្ពផ្សាយដូចជា សៀវភៅ ទស្សនាវដ្តី និង ឯកសារស្រាវជ្រាវ 
· អត្រាកំណើននិស្សិតដែលទទួលបានអាហារូបករណ៍ពីមួយឆ្នាំទៅមួយឆ្នាំ
· លទ្ធផលនៃការវាយតម្លៃការបង្រៀនរបស់បុគ្គលិកអប់រំរៀងរាល់ឆ្នាំ
· លទ្ធផលនៃវាយតម្លៃកម្រិតពេញចិត្តលើការផ្តល់សេវានិស្សិតរបស់ បុគ្គលិកអប់រំ តាមការិយាល័យពាក់ព័ន្ធ
· ចំនួនគម្រោងចូលរួមជាមួយសហគមន៍
· ចំនួនវគ្គបណ្តុះបណ្តាលពីមួយឆ្នាំទៅមួយឆ្នាំ (រួមមានគរុកោសល្យ និងវិជ្ជាជីវៈ)
· ចំនួនកម្មវិធីសិក្សាជាលក្ខណៈអន្តរជាតិ​ និងនិស្សិតចុះឈ្មោះចូលរៀន
· ចំនួនសនិ្នសីទ និងសិក្ខាសាលានានា
· ចំនួននៃការតាំងពិព័រណ៍ស្នាដៃសិក្សាស្រាវជ្រាវ។			
ថ្ងៃចន្ទ ១៣រោច ខែអាសាឍ ឆ្នាំកុរ ឯកស័ក ព.ស. ២៥៦៣
    រាជធានីភ្នំពេញ ថ្ងៃទី២៩ ខែកក្កដា ឆ្នាំ២០១៩			          សាកលវិទ្យាធិការ
បានឃើញ និងឯកភាព
ជ. ក្រុមប្រឹក្សាភិបាល

